
ᐱᓕᕆᐊᕆᔭᐅᓯᒪᔪᑦ  
 
ᑕᒡᕙᓂ ᐱᓕᕆᓂᖃᕐᓗᑎᒃ ᐋᖅᑮᓯᒪᓕᕈᒪᖕᒪᑕ ᓄᑖᓂᒃ ᓄᓇᒥ ᐊᒻᒪᓗ ᖃᐅᔨᓴᐃᕝᕕᖕᒥ ᐱᓕᕆᑦᑐᑎᐅᕙᖕᓂᐊᖅᑐᓂᒃ 
ᑐᑭᓯᐅᒪᓕᖅᐹᓪᓕᕆᑦᑐᑎᒋᔪᒪᑉᓗᒋᑦ ᐊᓯᔾᔨᖅᐸᓪᓕᐊᓯᒪᓂᖏᑕ ᐅᔭᖅᑲᑦ ᑐᕌᖓᑎᓪᓗᒋᑦ ᑕᐃᑉᓱᒪᓂᑐᖃᒥᑦ 
ᖃᖅᑲᖃᓕᕐᓂᐅᓚᐅᖅᑐᓂᒃ. ᐅᐊᖕᓇᖓᑕ ᐊᕙᑎᒋᔭᖓ ᑲᖏᖅᖠᓂᐅᑉ ᐱᑦᑐᑎᖃᕐᒪᑦ ᐊᖏᔪᐊᓘᑉᓗᓂ 
ᑭᒡᓕᖃᓕᖅᓯᒪᓂᐅᔪᓄᑦ ᒪᕐᕉᐃᖕᓂ ᐅᔭᕋᕐᔪᐊᓂᒃ ᒪᓂᖖᒋᓐᓂᖃᕐᑐᓂᒃ (ᑕᐃᔭᐅᔪᒃ ᕋᐃ (Rae) ᐊᒻᒪᓗ ᕼᐆᕐᓐ (Hearne) 
ᐅᔭᖅᑲᑦ ᖄᖏᑎᒍ ᓯᑎᒃᑎᓯᒪᔪᖃᖅᑐᓂᒃ) ᐊᐴᑎᑐᕋᐅᑦᑐᕕᓂᕐᓂᒃ 1.9 ᐱᓕᐊᓐ ᐅᑭᐅᑦ ᐊᑐᖅᓯᒪᓕᖅᑐᓂᑦ 
ᑕᐃᑉᓱᒪᓂᑐᖃᒻᒪᕆᒃ. ᐅᔭᖅᑲᑦ ᑕᒫᓂ ᐊᕕᒃᑐᖅᓯᒪᓂᐅᔪᒦᑦᑐᑦ ᐃᓱᒪᒋᔭᐅᖕᒪᑕ ᐱᑕᖃᕋᓱᒋᔭᐅᑉᓗᑎᒃ 
ᐊᑯᓂᑲᓪᓚᒻᒪᕆᐅᓕᖅᑐᖅ ᐊᐴᑎᑐᕋᐳᕙᓪᓕᐊᑎᓪᓗᒋᑦ ᖃᓄᐃᓕᖅᐸᓪᓕᐊᓚᐅᖅᓯᒪᓂᖏᓂᒃ - 
ᑎᐊᑦᓇᐃᒃᑲᓗᐊᕐᒥᑎᓪᓗᒍᓗ, ᖃᐅᔨᓴᖅᑕᐅᑦᓯᐊᓚᐅᖅᓯᒪᖖᒋᒻᒪᑕ ᓱᓕ ᓇᓗᓇᐃᔭᖅᑕᐅᓯᒪᓕᕆᐊᕐᓂᐊᕐᓗᒋᑦ ᐊᒻᒪᓗ 
ᑎᑎᕋᖅᑕᐅᓯᒪᓂᖏᑦ ᐱᓕᕆᐊᖑᓂᖏᓐᓂ ᓇᓗᓇᐃᖅᑕᐅᓯᒪᑦᓯᐊᖖᒋᓪᖢᑎᒃ.  . 
 
ᖃᐅᔨᓴᐃᓂᐅᓚᐅᕐᑐᖅ ᐃᓚᐅᑎᑕᐅᑉᓗᓂ ᑕᒡᕗᖓ ᐱᓕᕆᐊᖑᔪᒧᑦ ᓴᖅᑮᔪᑕᐅᓯᒪᓕᕐᓂᐊᕐᒪᑦ ᐋᖅᑭᒃᓱᖅᑕᓯᒪᑉᓗᑎᒃ 
ᐅᑉᓗᒥᓂᑕᕐᓂᒃ ᓄᓇᐃᑦ ᐅᔭᕋᖃᕐᕕᐅᔪᓄᑦ ᓄᓇᖖᒍᐊᓕᐊᖑᓯᒪᔪᓂᒃ ᖃᐃᖅᑐᖃᕐᓂᕐᓂᒃ ᐅᐊᖕᓇᖓᓃᑦᑐᓂᒃ 
ᑲᖏᖅᖠᓂᐅᑉ ᓄᓇᖓᑕ. ᑕᐃᒪᐅᓕᐊᓂᒃᖢᑎᒃ ᐅᔭᕋᖃᕐᓂᐅᔪᑦ ᓄᓇᓄᑦ ᓄᓇᖖᒍᐊᓕᐊᖑᓯᒪᔪᑦ ᖃᖓᓂᑕᒻᒪᕆᐅᓕᕐᒪᑕ 
ᐊᒻᒪᓗ ᓄᓇᖖᒍᐊᓕᐊᖑᓯᒪᓕᓚᐅᕐᖢᑎᒃ ᒥᑭᑦᑐᑯᓗᖕᒥᒃ ᐊᑕᕝᕕᒋᑐᕋᐅᓐᓂᖏᓐᓂᒃ ᑐᑭᑖᕈᑎᐅᓯᒪᓕᓚᐅᖅᑐᓂᒃ, 
ᐋᖅᑭᒃᓱᐊᖑᓯᒪᓕᓚᐅᕋᒥᒃ ᐅᑭᐅᑦ 50 ᐊᓂᒍᖅᓯᒪᓕᖅᑐᓂ ᑕᐃᑉᓱᒪᓂᑐᖃᒥᑦ ᐅᖓᓯᒃᑐᕋᐅᑎᒻᒪᕆᒃᑐᓂᑦ 
ᕿᒥᕐᕈᔭᐅᕝᕕᐅᓚᐅᖅᑐᓂᒃ ᐊᒻᒪᓗ ᖃᐅᔨᓴᐃᓂᖃᕐᕕᐅᓚᐅᖅᑐᓂᒃ (5-10-ᑭᓗᒦᑕᓂᒃ ᐅᖓᓯᖕᓂᖃᖅᑐᕋᐅᑎᓪᓗᒋᑦ 
ᖃᐅᔨᓴᐃᕝᕕᐅᓚᐅᖅᑐᑦ). ᐱᓕᕆᑦᑐᓯᐅᕙᒃᑐᑦ ᓇᓗᓇᐃᔭᐃᕙᖕᓂᕐᓄᑦ, ᖃᐅᔨᓴᐃᕙᖕᓂᕐᓄᑦ ᐊᒻᒪᓗ 
ᑐᑭᓯᐅᒪᓕᕈᑎᒃᓴᓂᒃ ᐱᓯᒪᓕᕐᓂᕐᓄᑦ ᐅᔭᖅᑲᑦ ᖃᓄᐃᑉᐸᓪᓕᐊᓯᒪᓂᖏᓐᓄᑦ ᐊᓯᑦᔨᕐᔪᐊᕐᓯᒪᓕᕐᒪᑕ 
ᑕᐃᑉᓱᒪᓂᐅᓚᐅᖅᑐᒥᑦ ᑭᖑᓪᓕᕐᒥᒃ ᓄᓇᖖᒍᐊᓕᐅᖅᑕᐅᓯᒪᓕᓚᐅᕐᕕᖏᓐᓂᑦ, ᑕᒪᒃᑯᐊᒃᓛᑦ ᐅᑉᓗᒥᓂᑕᐅᓕᖅᑐᑦ 
ᓴᓇᕐᕈᑎᐅᕙᓕᖅᑐᑦ ᐱᐅᓂᖅᓴᒥᒃ ᑐᑭᓯᐅᒪᓕᕈᑎᐅᔪᓐᓇᓕᕐᒪᑕ ᖃᓄᐃᑦᑑᓂᕆᔭᖏᓐᓂᒃ ᐅᔭᖅᑲᑦ ᑕᒫᓂ ᐊᕙᑎᒋᔭᖓᓂ. 
ᑖᑉᑯᐊ ᖃᐅᔨᓴᐃᓂᐅᔪᑦ ᐱᑕᖃᓕᕈᑎᐅᓂᐊᖅᐳᑦ ᑐᖖᒐᕝᕕᒋᔭᐅᓕᕐᓂᐊᖅᑐᓂᒃ ᑐᓴᒐᒃᓴᖁᑎᓂᒃ ᐱᔾᔪᑎᒋᓗᒍ 
ᐊᖏᓂᖃᖅᖢᓂ 30 x 40 ᑭᓗᒦᑕᓂᒃ ᐱᓕᕆᓂᖃᕐᕕᐅᔪᒧᑦ ᐃᓗᐊᓂ ᐊᕕᒃᑐᖅᓯᒪᓂᐅᔪᑉ, ᐃᓚᖃᖅᑎᑕᐅᓗᓂ 
ᖃᓄᐃᑦᑐᓂᒃ ᐊᑦᑎᒌᖖᒋᐅᖅᑐᓂᒃ ᐅᔭᕋᒃᑕᖃᖅᐸᖕᓂᖓᓄᑦ, ᖃᖓ ᐊᒻᒪᓗ ᖃᓄᖅ ᐅᔭᖅᑲᑦ 
ᑎᐊᑦᓇᐃᓕᓚᐅᖅᓯᒪᓂᖏᓐᓄᑦ ᑕᐅᑦᑐᖏᓐᓂ, ᐊᒻᒪᓗ ᖃᓄᖅ ᐅᔭᕋᒃᓴᔭᐃᑦ ᐊᒻᒪᓗ ᐅᔭᖅᑲᓄᑦ ᐃᓗᓕᕆᔭᐅᔪᑦ 
ᐊᒃᑐᖅᑕᐅᓯᒪᓕᓚᐅᕐᓂᕐᒪᖔᑕ ᐊᓯᑦᔨᖅᐸᓪᓕᐊᓂᖃᓕᕐᓂᖏᓐᓂ. ᑕᒫᓂ ᐊᕙᑎᒋᔭᖓᓂ ᐊᓯᑦᔨᖅᐸᓪᓕᐊᓚᐅᕐᓂᖓᓄᑦ 
ᑐᑭᓯᐅᒪᓕᕐᓂᑉᑎᒍᑦ ᐃᑲᔪᕈᑎᐅᓕᕐᓂᐊᕐᒪᑦ ᓇᓗᓇᐃᔭᐃᕙᓪᓕᐊᓂᕐᓄᑦ ᐊᑦᔨᒌᖖᒋᐅᖅᑑᑉᓗᑎᒃ 
ᐅᔭᕋᒃᓴᔭᖃᓕᖅᐸᓪᓕᐊᓚᐅᕐᓂᖓᓄᑦ, ᐃᓚᖃᖅᑎᓪᓗᒋᑦ ᓇᓃᓐᓂᖏᑕ ᓴᓇᖖᒍᐊᒐᒃᓴᐃᑦ ᐅᔭᖅᑲᑦ ᐊᒻᒪᓗ ᐊᓯᖏᑦ 
ᓴᓇᐅᒐᓕᐊᖑᕙᒃᖢᑎᒃ ᓱᓇᖁᑎᑕᖃᕐᓂᐅᔪᓄᑦ.  
 
 
ᓄᓇᒥ ᐱᓕᕆᓂᖅ 2023 
 
ᒫᓐᓇᒧᑦ ᑎᑭᓯᒪᓕᖅᑎᒋᐊᕐᖢᒋᑦ ᐊᒻᒪᓗ ᑐᑭᓯᐅᒪᓕᖅᐹᓪᓕᕈᑎᒋᒋᐊᕐᖢᒋᑦ ᖃᐃᖅᑐᖃᕐᓂᐅᔪᓄᑦ ᐅᐊᖕᓇᖓᓂ 
ᑲᖏᖅᖠᓂᐅᑉ, ᒪᕐᕈᖕᓂᒃ ᓴᓇᑦᑕᐃᓕᖕᓂᒃ ᓄᓇᒥ ᐱᓕᕆᓂᖃᓚᐅᖅᑐᑦ ᔪᓚᐃ 7-ᒥᑦ ᔪᓚᐃ 22-ᒧᑦ, 2023ᒥ. ᓘᑦᑖᖅ 
ᑖᓂᐊᓪ ᕇᔨᔅ, ᓘᑦᑖᖅ ᑐᕙᐃᓐ ᐱᑦᔅ, ᖁᑦᓯᖕᓂᖅᐹᓂᒃ ᐃᓕᓐᓂᐊᕈᑎᖃᖅᓯᒪᑉᓗᓂ ᖃᐅᔨᓴᐃᔨᒻᒪᕆᒃ ᓘᑦᑖᖅ ᕆᑳᕐᑐ 
ᒍᕇᔨᐊᓂ, ᐃᓕᓴᐃᔨᒻᒪᕆᒃ ᑎᔅᒪᓐ ᒨᓱᕐ ᐊᒻᒪᓗ MSc-ᓂᒃ ᐃᓕᓐᓂᐊᕈᑎᖃᕐᑐᖅ ᑐᕆᕗᕐ ᒫᑐᕐᓴᓐ (ᕕᔅᑐᕐᓐ 

ᓯᓚᑦᑐᖅᓴᖅᕕᖓᓂᑦ) ᑲᖏᖅᖠᓂᕐᒦᓐᓂᖃᓚᐅᖅᐳᑦ ᐱᓕᕆᔭᖅᑐᕐᓯᒪᔨᐅᑉᓗᑎᒃ. ᖃᐃᖅᑐᓂᒃ ᓄᓇᖖᒍᐊᓕᕐᓂᖅ 
ᐃᑲᔪᖅᑕᐅᓯᒪᓚᐅᕐᑐᖅ ᐆᒪᔪᓕᕆᓂᕐᒥ ᓇᐅᑦᓯᖅᑐᐃᔨᒥᑦ, ᑯᐊᕐᑕᓐ ᐊᐅᐱᓛᕐᔪᒃ, ᑲᖏᖅᖠᓂᕐᒥᐅᑕᒥᑦ (ᓇᓗᓇᐃᔭᐃᑎᑦ 
1).   
ᐅᖃᐅᓯᒃᓴᕆᔭᐅᔪᓂᒃ ᑲᖏᖅᖠᓂᕐᒥ ᐊᖑᓇᓱᒃᑎᑦ ᒥᑭᒋᐊᖅᑎᒃᑯᓪᓗ ᑲᑐᔾᔨᖃᑎᒌᖏᓐᓂᑦ ᐱᓯᒪᓕᕋᒥᒃ, ᖃᐅᔨᓴᐃᔩᑦ ᓄᓇᒥ 
ᐱᓕᕆᓂᖃᓕᓚᐅᖅᐳᑦ ᔪᓚᐃ 15-ᒥᑦ ᔪᓚᐃ 18-ᒧᑦ ᐊᒻᒪᓗ ᐅᔭᖅᑲᓂᒃ ᐊᕙᑎᒋᔭᖓᓂ ᖃᐅᔨᓴᐃᓂᖃᖅᖢᑎᒃ 30-40 
ᑭᓗᒦᑕᓂᒃ ᓯᓚᑖᓂ ᐅᐊᖕᓇᖓᓃᑦᑐᒥ ᑲᖏᖅᖠᓂᐅᑉ ᓄᓇᓕᖓᑕ (ᓇᓗᓇᐃᔭᐃᑎᑦ 2). ᑖᑉᑯᐊ ᖃᐅᔨᓴᐃᔭᖅᑐᖅᓯᒪᔪᑦ 
ᐅᑉᓗᑕᒫᑦ ᖁᓕᒥᒎᓕᒃᑯᑦ (ᕼᐋᓕᑳᑉᑕᒃᑯᑦ) ᑲᖏᖅᖠᓂᕐᒥᑦ ᓄᓇᒦᑦᓴᖅᑐᕐᖢᑎᒃ ᐱᓕᕆᔭᖅᑐᖃᑦᑕᓚᐅᖅᑐᑦ 
ᐱᓱᕋᔭᒋᐊᖅᓯᒪᕙᒃᖢᑎᒃ (5-10 ᑭᓗᒦᑕᓪᓗᐊᓂᒃ) ᖃᐅᔨᓴᐃᔭᖅᑐᕐᓯᒪᑉᓗᑎᒃ ᑕᑯᒃᓴᐅᓂᖃᖅᑐᓂᒃ ᖃᐃᖅᑐᓂᒃ, 
ᑲᑎᖅᓱᐃᑉᓗᑎᒃ ᑐᓴᒐᒃᓴᖁᑎᐅᓂᐊᖅᑐᓂᒃ ᖃᓄᐃᑦᑑᓂᖏᑕ ᐅᔭᖅᑲᑦ, ᐅᔭᕋᒃᓴᔭᓂᒃ, ᐊᒻᒪᓗ ᑎᑎᕋᖅᐸᓪᓕᐊᑉᓗᒋᑦ 
ᖃᐅᔨᓴᖅᐸᓪᓕᐊᔭᑎᒃ ᒥᑭᑦᑑᑎᐅᑉᓗᑎᒃ ᖃᕆᑕᐅᔭᕋᓛᓄᑦ (ᓇᓗᓇᐃᔭᐃᑎᑦ 1) ᖃᐅᔨᓴᐃᑉᓗᑎᒃ ᐊᑐᓚᐅᕐᒥᔪᑦ 
ᓱᕈᖅᓯᒪᓕᖅᑎᑦᓯᓱᐃᑦᑐᓂᒃ, ᐊᒃᑐᐃᓂᖃᖅᐸᖕᓂᖏᑦ ᒥᑭᑦᑐᑯᓗᖕᒥᒃ ᓴᓇᕐᕈᑎᒋᔭᐅᕙᒃᑐᓂᒃ, ᓲᕐᓗ ᓄᓇᖖᒍᐊᑎᒍᑦ 
ᓇᓃᓐᓂᕐᒧᑦ ᓇᓗᓇᐃᔭᐅᑎᓂᒃ (GPS), ᐅᐊᔭᒨᖅᑐᓂᒃ ᐊᔾᔨᓕᐅᕈᑎᓂᒃ ᐊᑐᖅᐸᒃᖢᑎᒃ, ᓴᒻᒪᕇᒃᑯᑎᓂᒃ ᐊᑐᕐᖢᑎᒃ ᖃᓄᖅ 
ᐊᖏᑎᒋᓂᐅᔪᓄᑦ ᖃᐅᔨᓴᐃᔾᔪᑎᓂᒃ, ᐊᒻᒪᓗ ᐅᔭᖅᑲᓄᑦ ᑲᐅᑕᐅᔭᕐᓂᒃ ᑲᑎᖅᓱᐃᕙᓪᓕᐊᓂᕐᒥᖕᓂ ᐅᔭᖅᑲᓂᒃ 
ᖃᐅᔨᓴᖅᑕᐅᔪᒃᓴᓂᒃ. ᑲᑎᖅᓱᐊᕆᔭᐅᓯᒪᓕᖅᑐᑦ ᖃᐅᔨᓴᒐᒃᓴᐃᑦ ᐊᖏᓂᕆᔭᖏᑦ ᐊᑦᔨᒌᖃᑦᑕᓚᐅᖖᒋᑦᑐᑦ ᑭᓯᐊᓂᓗ 
ᐃᓅᑉ ᐊᒡᒐᖓᑕ ᐊᖏᓂᖓᑎᑐᑦ ᐊᖏᓂᖃᖅᑎᑕᐅᕙᒃᖢᑎᒃ. ᑕᒪᕐᒥᒃ ᐱᓕᕆᓂᐅᔪᑦ ᐱᓕᕆᐊᖑᖃᑦᑕᓚᐅᖅᑐᑦ ᓄᓇᐅᑉ 
ᖄᒋᔭᖓ ᓱᕈᖅᑎᓯᒪᓕᖅᑕᐃᓕᑉᓗᒍ.  

 
ᓇᓗᓇᐃᔭᐅᑎᑦ 1: ᓄᓇᒥ 
ᐱᓕᕆᓂᐅᓚᐅᖅᑐᑦ 
ᖃᐅᔨᓴᐃᓂᕐᒥ ᑖᑉᓱᒥᖓ 
ᐱᓕᕆᓂᖃᖅᑎᓪᓗᒋᑦ 
ᐃᓚᖃᖅᑎᑕᐅᓚᐅᖅᑐᑦ 
ᑕᑯᒃᓴᐅᔪᓂᒃ ᐅᔭᖅᑲᓂᒃ 
ᖃᐅᔨᓴᐃᓂᕐᓂᒃ ᐊᒻᒪᓗ 
ᑎᑎᕋᖅᐸᓪᓕᐊᕙᒃᖢᒋᑦ 
ᐊᒡᒐᖕᒧᑦ 
ᑎᑎᕋᖅᐸᓪᓕᐊᔾᔪᑎᓂᒃ 
ᖃᕆᑕᐅᔭᕋᓛᓂᒃ ᐊᒻᒪᓗ 
ᖃᐅᔨᓴᒐᒃᓴᓂᒃ 
ᑲᑎᖅᓱᐊᕙᓪᓕᐊᔪᓂᒃ 
ᐃᑲᔪᕈᑎᐅᓂᐊᕐᖢᑎᒃ 
ᓄᓇᐅᑉ ᑕᐅᑦᑐᕆᔭᖓᓂ 
ᑐᑭᓯᒋᐊᕐᕕᒃᓴᖁᑎᓂᒃ 
ᐅᐊᖕᓇᖓᓂ 
ᑲᖏᖅᖠᓂᐅᑉ. ᑕᒪᒃᑯᐊ 
ᓄᑖᖑᑉᓗᑎᒃ ᓄᓇᒥ 
ᐱᓕᕆᓂᐅᔪᑦ 
ᖃᐅᔨᓴᐃᓂᕐᒥ - ᐊᒻᒪᓗ 
ᖃᐅᔨᓴᐃᕝᕕᖕᓄᑦ - 
ᑐᖖᒐᕝᕕᖃᖅᑎᐅᑉᓗᑎᒃ 
ᑐᓴᒐᒃᓴᐃᑦ 
ᐃᓕᐅᖅᑲᖅᑕᐅᓯᒪᓕᕐᓂ
ᐊᖅᐳᑦ ᒫᓐᓇᒧᑦ 
ᑎᑭᑎᑕᐅᓯᒪᓕᕐᖢᑎᒃ 
ᓄᓇᓄᑦ 
ᓄᓇᖖᒍᐊᓕᐊᖑᓯᒪᓕᖅ
ᑐᓄᑦ ᐊᕙᑎᐅᔪᒥ 
ᐃᓚᖃᖅᑎᓪᓗᒋᑦ 
ᒪᑐᐃᖖᒐᑎᑕᐅᔪᒫᖅᑐᓂᒃ 
ᑭᒃᑯᑐᐃᓐᓇᓄᑦ.  



 

UNCLASSIFIED - NON CLASSIFIÉ 

 
ᓯᕗᓪᓕᕐᓂ ᖃᐅᔨᓴᐃᓂᖃᖅᑎᓪᓗᒋᑦ ᖃᐅᔨᔭᐅᓯᒪᓕᓚᐅᖅᑐᑦ ᐊᖏᔪᒥᒃ ᐱᐅᓯᒋᐊᕈᑎᐅᓯᒪᓕᓚᐅᖅᐳᑦ ᐊᒻᒪᓗ 
ᐋᖅᑭᒋᐊᖅᑕᐅᓯᒪᓕᕐᖢᑎᒃ ᐅᔭᕋᓕᕆᓂᕐᒥ ᖃᐅᔨᒪᓂᐅᓕᖅᑐᓄᑦ ᐊᕙᑎᐅᔪᒥ ᑕᒫᓂ; ᖃᐅᔨᓴᐃᓂᕆᓚᐅᒃᑲᕗᑦ ᓄᓇᒥ 
ᓴᖅᑮᓯᒪᓕᓚᐅᖅᑐᑦ ᐊᒥᓱᐃᓕᖓᑉᓗᑎᒃ ᐅᔭᕋᓕᕆᓂᐅᔪᓄᑦ ᐃᓚᖃᖅᖢᑎᒃ ᐊᒥᓱᕐᓚᐅᔪᓂᒃ, 
ᑎᑎᕋᖅᑕᐅᓯᒪᓕᓚᐅᖖᒋᑦᑐᓂᒃ ᐅᔭᖅᑲᓂᒃ ᖃᓄᐃᑦᑐᖅᑕᖃᕐᒪᖔᑦ, ᑲᑎᓯᒪᔪᖃᖅᑐᖃᕐᓂᖏᑕ ᐊᒻᒪᓗ ᐅᔭᒻᑲᓂᑦ 
ᓇᑉᐸᖅᑎᒐᐅᓯᒪᓕᓚᐅᖅᑐᓂᒃ. ᑲᑎᓪᖢᒋᑦ, 89-ᖑᔪᓂᒃ ᓄᓇᖖᒍᐊᓕᐅᖅᓯᒪᓕᓚᐅᖅᐳᑦ, ᐊᒻᒪᓗ ᑲᑎᓪᖢᒋᑦ 103-ᓂᒃ 
ᐊᒡᒐᐅᑉ ᐊᖏᓂᖓᑎᑐᑦ ᐊᖏᓂᖃᖅᑐᓂᒃ ᖃᐅᔨᓴᒐᒃᓴᓂᒃ ᑲᑎᖅᓱᐃᓯᒪᓕᓚᐅᕐᖢᑎᒃ (ᓇᓃᓐᓂᖏᑦ ᐱᕝᕕᐅᓯᒪᓕᓚᐅᖅᑐᑦ 
ᑎᑎᕋᖅᑕᐅᓯᒪᔪᑦ (ᓇᓗᓇᐃᔭᐅᑎᑦ 2) ᑲᑎᖅᓱᐊᖑᓯᒪᔪᑦ ᖃᐅᔨᓴᒐᒃᓴᐅᔪᑦ ᑲᓇᑕᒥ ᐅᔭᖅᑲᓂᒃ ᓄᓇᒥ ᖃᐅᔨᓴᐃᓂᓕᕆᔨᒃᑯᑦ 
ᖃᐅᔨᓴᐃᕝᕕᖓᓐᓄᑦ ᐋᑐᕙᒥ ᓱᓇᐅᓂᖏᑎᒍᑦ ᖃᓄᐃᑦᑑᓂᖏᑎᒍᑦ, ᓇᓗᓇᐃᔭᕈᑎᓕᖅᑐᒐᐅᑉᓗᑎᒃ, ᐊᒻᒪᓗ 
ᐊᕕᒃᑐᒐᐅᓯᒪᓕᕐᖢᑎᒃ ᖃᓄᐃᑦᑑᓂᖏᓐᓄᑦ. ᒫᓐᓇᐅᔪᖅ ᖃᐅᔨᓴᒐᐅᕙᓪᓕᐊᓕᖅᑐᑦ.  
 
ᓄᓇᒥ ᐱᓕᕆᓂᖅ 2024 
 
ᑕᒪᒃᑯᓂᖓ ᐱᓕᕆᔨᐅᖃᑎᒌᒃᑐᑦ ᐃᓱᒪᓕᐅᖅᐳᑦ ᑐᒡᓕᕆᔭᖓᓂᒃ ᓄᓇᒥ ᖃᐅᔨᓴᐃᓂᖃᒃᑲᓐᓂᕈᒪᑉᓗᑎᒃ ᔪᓚᐃ 2024 
ᐃᓱᐊᓂ ᖃᐅᔨᓴᖅᑕᐅᔪᒃᓴᓂᒃ ᐱᓯᒪᓕᒃᑲᓐᓂᕈᒪᑉᓗᑎᒃ ᑖᕙᖖᒐᑦᓴᐃᓐᓇᖅ ᐱᕝᕕᒋᓯᒪᓕᓚᐅᖅᑕᒥᖕᓂᑦ (ᓇᓗᓇᐃᔭᐅᑎᑦ 
2). ᐅᖃᓪᓚᖃᑎᖄᓂᒃᓯᒪᓕᕐᖢᑎᒃ ᔪᓚᐃ 2023-ᖑᑎᓪᓗᒍ ᑲᖏᖅᖠᓂᖅ ᐊᖑᓇᓱᒃᑏᑦ ᒥᑭᒋᐊᖅᑎᒃᑯᖏᓐᓂᒃᓗ (HTO), 
ᐃᓱᒪᓕᐅᕈᑎᐅᓯᒪᓕᓚᐅᖅᑐᑦ ᓄᓇᒥ ᐱᓕᕆᓂᖃᕈᒪᓂᖏᓐᓄᑦ ᐱᒋᐊᖅᑎᑕᐅᓂᐊᖅᐳᖅ ᓄᖖᒍᐊᓂ ᔪᓚᐃ ᑕᖅᑭᖓᑕ 
ᑐᒃᑐᑦ ᐊᒥᕐᕋᖏᑦ ᓯᐊᒻᒪᒃᑎᖅᓯᒪᓕᖅᐸᑕ ᐅᖓᓯᒃᓯᓗᑎᒃᓗ ᐱᓕᕆᓂᖃᕐᕕᒋᔪᒪᔭᖓᓐᓂᑦ. ᐃᓱᒪᓕᐅᖅᓯᒪᕗᒍᑦ 
ᑲᖏᖅᖠᓂᕐᒦᑦᓱᒪᑉᓗᑕ ᐅᑎᕐᕕᒋᕙᖕᓂᐊᒃᑲᑉᑎᖕᓄᑦ ᐱᓕᕆᐊᖃᖅᐸᓪᓕᐊᓂᑉᑎᖕᓂ ᔪᓚᐃ 17 ᐊᒻᒪᓗ ᔪᓚᐃ 30 
ᐊᑯᓐᓂᖏᓐᓂ, 2024, ᖁᓕᒥᒎᓕᒃᑯᑦ ᖃᐅᔨᓴᕆᐊᕈᑎᖃᖅᐸᒃᓗᑕ ᔪᓚᐃ 22 ᐊᒻᒪᓗ ᔪᓚᐃ 26 ᐊᑯᓐᓂᖏᓐᓂ. 
ᖃᐅᔨᓴᐃᓂᕐᒥ ᐱᓕᕆᐊᖑᓯᒪᓕᖅᑐᓂᑦ ᓴᖅᑮᔾᔪᑎᐅᓯᒪᓕᕐᓂᐊᕐᒪᑕ ᓇᓗᓇᐃᔭᖅᑕᐅᓯᒪᑉᓗᑎᒃ ᐅᔭᖅᑲᑦ ᓄᓇᒥ 
ᓄᓇᖖᒍᐊᓕᐊᖑᓯᒪᔪᓂᒃ ᖃᐃᖅᑐᖃᕐᕕᐅᔪᓄᑦ ᓴᖅᑭᐅᒪᔪᓄᑦ ᐅᐊᖕᓇᖓᓂ ᑲᖏᖅᖠᓂᐅᑉ, ᐊᒻᒪᓗ ᐅᔭᕋᒃᑲᓐᓂᕐᓂᒃ 
ᖃᐅᔨᓴᒐᒃᓴᓂᒃ ᑲᑎᖅᓱᐃᓯᒪᓕᕐᓗᑕ.   

ᐃᓚᐅᖃᑕᐅᑎᓪᓗᒋᑦ ᐋᖅᑭᒃᓱᐃᓯᒪᓕᕐᓂᒃᓴᒧᑦ ᓇᓗᓇᐃᔭᐅᑎᖃᖅᖢᒋᑦ ᓄᓇᒥ ᐅᔭᖅᑲᓄᑦ ᓄᓇᖖᒍᐊᓕᐊᖑᓯᒪᔪᓄᑦ, 
ᖃᐅᔨᓴᐃᔨᒋᔭᕗᑦ ᐃᑲᔪᖅᓯᒪᓕᕐᓂᐊᕐᒪᑕ ᑐᑭᓯᐅᒪᓕᖅᑎᑦᓯᒋᐊᒥᒃ ᓄᓇᐅᑉ ᖃᓄᐃᓕᖅᐸᓪᓕᐊᓯᒪᓂᖓᓄᑦ 
ᐊᕕᒃᑐᖅᓯᒪᐅᔪᒥ, ᐊᒻᒪᓗ ᖃᓄᖅ ᐊᑕᕝᕕᖃᕐᓂᖏᓐᓄᑦ ᐊᓯᖏᓐᓄᑦ ᓄᓇᕗᒦᑦᑐᓄᑦ.  

 

 
 
ᓇᓗᓇᐃᔭᐅᑎᑦ 2: ᓄᓇᖖᒍᐊᖅ ᓇᓗᓇᐃᔭᐃᓯᒪᕗᖅ ᓇᓂ ᓄᓇᖖᒍᐊᓕᐅᓚᐅᕐᓂᖏᓐᓄᑦ 2023-ᒥ (ᐃᓚᖃᕐᖢᒋᑦ ᓇᑭᑦ 
ᐱᓕᕆᕝᕕᐅᔪᓂᑦ ᐊᒡᒐᐅᑉ ᐊᖏᓂᖓᑎᑐᑦ ᐊᖏᓂᖃᖅᑐᓂᒃ ᖃᐅᔨᓴᒐᒃᓴᓂᒃ ᑲᑎᖅᓱᐃᓯᒪᓕᓚᐅᕐᓂᖏᓐᓄᑦ), ᐊᒻᒪᓗ 
ᐱᓕᕆᓂᖃᕐᕕᐅᓕᕈᒪᔪᑉ ᐊᕙᑎᒋᔭᖓᓂᒃ 2024-ᒥ ᖃᐅᔨᓴᐃᓂᖃᕐᓗᑎᒃ.  


